
DIBAJI

Baraza la Mitihani la Tanzania limeandaa taarifa ya uchambuzi wa majibu ya
watahiniwa katika mtihani wa kuhitimu Ualimu Daraja la A kwa somo la Kiswahili
2020. Uchambuzi umebainisha sababu za watahiniwa kupata alama za juu, wastani au
alama hafifu. Aidha, taarifa hii inaonesha sababu zilizowafanya watahiniwa wengi
kufanya vizuri kama vile; kuelewa matakwa ya swali pamoja na kuwa na maarifa
yaliyofanya waweze kujibu maswali kwa usahihi. Pia, sababu za baadhi ya
watahiniwa kupata alama hafifu zimefafanuliwa ikiwa ni pamoja na kushindwa
kuelewa matakwa ya swali, kukosa maarifa na kushindwa kujieleza kwa mtiririko
wenye mantiki.

Taarifa hii ni tathmini ya mwisho inayoonesha mafanikio katika ufundishaji na
ujifunzaji wa somo la Kiswabhili. Kimsingi, majibu ya watahiniwa ni uthibitisho wa
maarifa ambayo walipata au walishindwa kupata walipokuwa katika mafunzo ya
Ualimu.

Taarifa hii itakuwa nyenzo muhimu kwa viongozi wa elimu, wakufunzi na walimu
tarajali katika kupata mbinu sahihi za kuboresha viwango vya ufaulu vya watahiniwa
katika mitihani ijayo.

Mwisho, Baraza la Mitihani la Tanzania linapenda kuwashukuru Maafisa Mitihani,
wakufunzi wa somo na wengine wote waliohusika kutayarisha taarifa hii.

A

Dkt. Charles Msonde
KATIBU MTENDAJI



1.0 UTANGULIZI

Taarifa hii inachambua ufaulu kwa watahiniwa katika mtihani wa Ualimu
Daraja la A kwa somo la Kiswahili uliofanyika Mei, 2020 kwa kila swali.
Mtihani huu ulikuwa na jumla ya maswali kumi na sita (16) yaliyogawanyika
katika sehemu A, B na C. Sehemu A ilikuwa na maswali kumi (10) ya
majibu mafupi yalitungwa kutoka katika mada za muhtasari wa Taaluma na
Ufundishaji. Mtahiniwa alitakiwa kujibu maswali yote ambapo kila swali
lilikuwa na alama nne (4) na kufanya sehemu hii kuwa na jumla ya alama
arobaini (40). Sehemu B ilikuwa na maswali matatu (3) ya insha ambayo
yalihusu mada za Taaluma na mtahiniwa alitakiwa kujibu maswali (2)
ambapo kila swali lilikuwa na alama kumi na tano (15). Sehemu C ilikuwa na
jumla ya maswali matatu (3) ya insha yaliyohusu mada za Ufundishaji.
Mtahiniwa alitakiwa kujibu maswali (2) yenye jumla ya alama kumi na tano
(15 kwa kila swali. Kwa ujumla mtahiniwa alitakiwa kujibu maswali kumi na
manne (14) kati ya maswali kumi na sita (16) katika mtihani huu.

Mtihani huu ulikuwa na viwango vitatu vya ufaulu ambavyo ni kiwango
Kizuri kilichoanzia alama 70 hadi 100, kiwango cha wastani alama 40 hadi 69
na kiwango hafifu kilichoanzia alama 0 hadi 39. Chati za viwango vya ufaulu
zimeambatanishwa ili kufafanua viwango vya ufaulu kwa watahiniwa. Rangi
ya kijani inawakilisha kiwango kizuri cha kufaulu, rangi ya njano wastani na
rangi nyekundu ni kiwango hafifu cha ufaulu.

Jumla ya watahiniwa 3577 walisajiliwa kufanya mtihani wa 621 Kiswahili
kwa mwaka 2020. Kati yao, watahiniwa 3536 sawa na asilimia 98.90
walifanya mtihani huu. Aidha, watahiniwa 41 sawa na asilimia 1.14
hawakufanya mtihani. Kiwango cha jumla cha ufaulu cha watahiniwa katika
somo hili ni kizuri kwa sababu asilimia 99.91 ya watahiniwa wote waliofanya
mtihani walifaulu kwa daraja A hadi D. Kiwango cha ufaulu katika somo hili
kwa mwaka 2020 kimeshuka kwa asilimia 0.7 ikilinganishwa na mwaka 2019
ambapo asilimia 99.98 ya watahiniwa waliofanya mtihani huo, walifaulu kwa
daraja A hadi D.



20 TATHMINI YA KILA SWALI

Katika sehemu hii uchambuzi wa takwimu kwa kila swali umefanyika
ambapo ufaulu kwa watahiniwa kumegawanyika katika makundi matatu.
Mtahiniwa aliyepata kiwango hafifu cha ufaulu alipata kuanzia alama 0 hadi
1.5, kiwango cha wastani cha ufaulu kuanzia alama 2 hadi 2.5 na kiwango
Kizuri cha ufaulu ni kuanzia alama 3 hadi 4.

2.1

Swali la 1: Fasihi

Swali lilitoka katika mada ya Fasihi na lilimtaka mtahiniwa
kutofautisha fasihi simulizi na fasihi andishi katika vipengele vya: (a)
Umri (b) Uwasilishaji (c) Umiliki na (d) Hadhira.

Swali lilijibiwa na asilimia 100 ya watahiniwa waliofanya mtihani
huu na lilikuwa ni miongoni mwa maswali yaliyojibiwa vizuri, kwani
asilimia 95.5 walipata alama za wastani na zaidi. Swali lilikuwa
katika ngazi ya kukumbuka na lilihitaji mtahiniwa kueleza vipengele
vinavyotofautisha aina za Fasihi. Chati Na. 1 inaonesha viwango vya
ufaulu vya watahiniwa katika swali hili kiasilimia.

Chati Na. 1: Ufaulu wa watahiniwa kwa asilimia.

Uchambuzi unaonesha kuwa asilimia 91.9 ya watahiniwa waliopata
alama za juu walikuwa na uelewa wa kutosha juu ya mada hii, kwani
waliweza kueleza tofauti ya fasihi simulizi na fasihi andishi kwa
kufafanua vipengele vyote. Baadhi ya majibu sahihi yaliyotolewa na

watahiniwa wa kundi hili kuhusu tofauti ya fasihi simulizi na fasihi
andishi yalionesha kuwa; kiumri fasihi simulizi ni kongwe na fasihi
andishi siyo kongwe. Katika uwasilishaji walieleza kuwa fasihi
simulizi huwasilishwa kwa mdomo na fasihi andishi huwasilishwa
kwa njia ya maandishi, katika umiliki walieleza kuwa fasihi simulizi
ni mali ya jamii nzima wakati fasihi andishi ni mali ya mtunzi. Aidha
katika kipengele cha hadhira walieleza kuwa fanani na hadhira
huonana wakati katika fasihi andishi fanani (mwandishi) haonani ana
kwa ana na hadhira (wasomaji) wa kazi yake. Kielelezo Na. 1.1 ni
sampuli ya majibu sahihi ya mtahiniwa.

Kielelezo Na. 1.1: Sampuli ya majibu sahihi katika swali la 1.

Kielelezo Na. 1.1 kinaonesha sampuli ya majibu ya mtahiniwa
aliyeweza kueleza tofauti kati ya fasihi simulizi na andishi kwa

kuzingatia vigezo vya umri, uwasilishwaji, umiliki na hadhira.

2.2

Watahiniwa wachache (4.5%) waliopata alama hafifu walishindwa
kutofautisha fasihi simulizi na fasihi andishi katika vipengele vya
Umri, Uwasilishaji, Umiliki na Hadhira. Badala yake walitenganisha
vipengele hivyo katika makundi mawili, upande wa fasihi andishi na
fasihi simulizi. Kielelezo Na. 1.2 ni sampuli ya majibu ya mtahiniwa
aliyejibu kinyume na matakwa ya swali.

Kielelezo Na. 1.2: Sampuli ya majibu yasiyo sahihi katika swali la 1.

Kielelezo Na. 1.2 kinaonesha sampuli ya majibu ya mtahiniwa
aliyeshindwa kueleza tofauti ya fasihi simulizi na andishi badala yake
akaeleza kimakosa kazi za fasihi ambazo ni kuelimisha, kuburudisha,
kuonya na kuimarisha na kuendeleza amali za jamii.

Watahiniwa wengine (3.6%) walipata alama za wastani ambapo,
waliweza kuandika baadhi tu ya majibu yaliyokuwa sahihi kwa kuwa
na maarifa ya wastani. Kwa mfano, mtahiniwva mmoja aliweza
kueleza sifa za fasihi simulizi lakini akashindwa kuzitofautisha na za
fasihi andishi.

Swali la 2: Uchambuzi wa Vifaa vya Mtaala wa Kiswabhili

Swali lilitoka katika mada ya Uchambuzi wa vifaa vya mtaala wa
somo la Kiswabhili. Mtahiniwa alitakiwa abainishe sifa nne muhimu
ambazo kitabu cha ziada kinapaswa kuwa nazo. Swali hili ni
miungoni mwa maswali yaliyojibiwa vizuri na watahiniwa wengi
ambapo asilimia 89.4 walipata alama za wastani na zaidi. Chati Na. 2
inafafanua viwango vya ufaulu kwa asilimia.

Chati Na. 2: Ufaulu wa watahiniwa kwa asilimia.

Uchambuzi zaidi unaonesha kuwa asilimia 67.8 ya watahiniwa
waliojibu swali hili walielewa vizuri mada ya Uchambuzi wa Vifaa
vya Mtaala wa Somo la Kiswahili. Watahiniwa hao waliweza kueleza
sifa tatu hadi nne za kitabu cha ziada kwa hoja kama: kiwe na
maudhui yanayoendana na muhtasari wa somo husika, Kkinatoa
maelezo ya kina juu ya mada zote au baadhi ya mada zilizopo kwenye
muhtasari wa somo, kiwe na lugha sanifu na fasaha inayoeleweka
kwa wasomaji na kiwe na mazoezi ya wanafunzi ya kutosha.
Watahiniwa wengine waliandika sifa nyingine kama, kitabu cha ziada
kinatakiwa kuwa na utoshelevu wa michoro au picha zinazosadifu
mada husika na kuzingatia utamaduni wa jamii husika/kisieleze
mambo ambayo ni kinyume na utamaduni wa jamii husika. Kielelezo
Na. 2.1 ni sampuli ya majibu ya mtahiniwa aliyejibu vizuri swali hili.

Kielelezo Na. 2.1 : Sampuli ya majibu sahihi katika swali la 2.

Kielelezo Na. 2.1 ni sampuli ya majibu ya mtahiniwa aliyeweza
kutaja sifa nne za kitabu cha ziada kutokana na kuelewa matakwa ya
swali kwa kuwa na maarifa ya kutosha.

Aidha, asilimia 21.6 ya watahiniwa waliopata alama za wastani
waliweza kutaja sifa moja hadi mbili za kitabu cha ziada kama kuwa
na mada zote au baadhi ya mada za muhtasari wa somo, kuwa na
michoro ya kutosha, kuwa na mazoezi ya kutosha na pia kiwe
kimethibitishwa kuonesha uhalali wa maudhui.

Watahiniwa wachache, (10.7%) waliopata alama hafifu walishindwa
kubainisha sifa nne za kitabu cha ziada. Watahiniwa hao walikosa
maarifa katika mada ya vifaa vya mtaala na hasa kipengele cha kitabu
cha ziada kama kifaa kimojawapo muhimu cha mtaala. Baadhi ya
watahiniwa walichanganya dhana na kutaja sifa za kitabu cha kiada
badala ya cha ziada kwa kueleza kuwa ni lazima kiendane na mtaala,
kiwe na ithibati, kiwe na mada kulingana na darasa husika pamoja na
muhtasari au kitabu cha mwalimu na kuwa na jalada laini na lugha
rahisi. Hata hivyo mtahiniwa mmoja aliweza kueleza kwa usahihi
saifa mojawapo tu ya kitabu cha ziada. Kielelezo Na. 2.2 ni sampuli
ya majibu ya mtahiniwa aliyeshindwa kubainisha sifa nne muhimu za
kitabu cha ziada.

Kielelezo Na. 2.2: Sampuli ya majibu yasiyo sahihi katika swali la 2.

Kielelezo Na. 2.2 ni sampuli ya majibu ya mtahiniwa aliyeshindwa
kubainisha sifa nne muhimu za kitabu cha ziada kutokana na kukosa
maarifa hivyo kuchanganya sifa za kitabu cha ziada na za kitabu cha
kiada.



2.3

Swali la 3: Stadi za Lugha.

Swali hili lilitoka katika mada ya Stadi za Lugha na lililenga kupima
maarifa ya mtahiniwa katika kutambua maandishi pamoja na wepesi
wa kusoma kwa kasi. Aidha, mtahiniwa alitakiwa kueleza sifa nne za
msomaji mahiri katika usomaji. Ufaulu wa watahiniwa katika swali
hili ni mzuri ambapo asilimia 86.0 ya watahiniwa waliojibu swali hili
walipata kuanzia alama 2 hadi 4. Chati Na. 3 inafafanua viwango vya
ufaulu kwa asilimia.

Alama

Chati Na. 3 : Ufaulu wa watahiniwa kwa asilimia.

Uchambuzi wa majibu ya watahiwa unaonesha kuwa, asilimia 64.1 ya
watahiniwa waliojibu swali hili vizuri waliweza kueleza sifa za
msomaji mahiri kama vile kuzingatia kasi nzuri ya usomaji,
kuzingatia alama za uandishi, kuwa na lafudhi nzuri na pia msomaji
kutambua maana za maandishi anayosoma. Kielelezo Na. 3.1 ni
sampuli ya majibu ya mtahiniwa aliyejibu swali kwa usahihi.

Kielelezo Na. 3.1: Sampuli ya majibu sahihi katika swali la 3.

Kielelezo Na. 3.1 kinaonesha majibu ya mtahiniwa aliyeweza kueleza
sifa za msomaji mahiri wa kwa kuwa na maarifa na uelewa wa
kutosha juu ya mada ya Stadi za Lugha.

Watahiniwa wengine, asilimia 21.9 walipata kiwango cha wastani cha
ufaulu. Hii ni kwa sababu walikosa maarifa ya kutosha juu ya sifa za
msomaji mahiri hivyo kushindwa kupata alama za juu katika swali
hili. Watahiniwa hao waliweza kueleza baadhi tu ya sifa za msomaji
mahiri kama; kuzingatia alama za uandishi na kuwa na kasi hivyo
kupata alama za wastani.

Aidha, asilimia 14.0 ya watahiniwa waliopata alama hafifu hawakuwa
na maarifa ya kutosha kuhusu stadi za lugha. Baadhi ya sifa zisizo
sahihi walizozieleza ni kama vile; msomaji kuwa na msamiati katika
lugha, msomaji kuwa na ufahamu na msomaji kuzingatia upatanisho
wa kisarufi. Aidha, watahiniwa wa kundi hili walichanganya maarifa
ya dhana mbalimbali za taaluma ya sarufi zisizoendana na Stadi za
Lugha. Kielelezo Na. 3.2 kinaonesha sampuli ya jibu la mtahiniwa
aliyeshindwa kueleza sifa za msomaji mahiri.

Kielelezo Na. 3.2: Sampuli ya majibu yasiyo sahihi katika swali la 3.

Kielelezo Na. 3.2 kinaonesha sampuli ya majibu ya mtahiniwa
aliyeshindwa kueleza sifa za msomaji mahiri badala yake akaeleza
kimakosa dhana zisizohusiana na sifa za usomaji.

Swali la 4: Mbinu za Kufundishia na Kujifunzia

Swali lilimtaka mtahiniwa kueleza kwa kifupi hasara nne za kutumia
mbinu ya masimulizi katika tendo la ufundishaji na ujifunzaji kwa
shule za msingi. Swali hili lilitoka katika mada ya Mbinu za
Kufundishia na Kujifunzia somo la Kiswahili

Asilimia 97.7 ya watahiniwa waliojibu swali hili walipata alama
kuanzia 2 hadi 4 hivyo, kufanya swali hili kuwa miongoni mwa
maswali yaliyojibiwa vizuri kama inavyoonekana katika Chati Na. 4.

Chati Na. 4: Ufaulu wa watahiniwa kwa asilimia.

Uchambuzi wa majibu ya watahiniwa unaonesha kuwa, asilimia 88.6
ya watahiniwa waliojibu swali hili walikuwa na uelewa wa kutosha
juu ya mada hii. Watahiniwa waliweza kutoa hoja za kutosha
zilizokidhi matakwa ya swali. Baadhi ya hoja zilizotolewa ni pamoja
na kupotea au kutumika kwa muda mrefu katika kueleza jambo,
wanafunzi kuuliza masawli ambayo hupotosha lengo la somo,
wanafunzi kufurahia masimulizi na kushindwa kujifunza lengo
mahsusi la somo aidha baadhi ya watahiniwa walieleza kuwa mbinu
hii hujenga utegemezi kwa wanafunzi. Kielelezo Na. 4.1 kinaonesha
sampuli ya majibu ya mtahiniwa aliyeweza kujibu swali.

Kielelezo Na. 4.1: Sampuli ya majibu sahihi katika swali la 4.

Kielelezo Na. 4.1 ni sampuli ya majibu ya mtahiniwa aliyekuwa na
maarifa ya kutosha pamoja na kuelewa matakwa ya swali na kuweza

2.5

kueleza hasara nne za kutumia mbinu ya masimulizi katika tendo la
ufundishaji na ujifunzaji kwa shule za msingi.

Vilevile, asilimia 9.2 ya watahiniwa waliopata kiwango cha wastani
cha ufaulu waliweza kueleza baadhi tu ya hasara za kutumia mbinu ya
msimulizi katika tendo la ufundishaji na ujifunzaji kwani walikuwa na
maarifa ya wastani juu ya mada hiyo.

Watahiniwa wachache 2.3% walipata alama hafifu kwa kushindwa
kuelewa matakwa ya swali. Baadhi ya majibu waliyoyatoa kimakosa
ni kama vile; kumnyima mwanafunzi fursa ya kujifunza kwa kusoma
mwenyewe, kuuwa stadi ya utendaji, kushindwa kukuza udadisi na
uwezo wa akili ya mwanafunzi huwa mdogo kufikiria. Kielelezo Na.
4.2 kinaonesha sampuli ya majibu ya mtahiniwa aliyeshindwa kujibu
swali.

Kielelezo Na. 4.2: Sampuli ya majibu yasiyo sahihi katika swali la 4.

Katika kielelezo Na. 4.2 mtahiniwa ameorodhesha hasara za kutumia
mbinu ya masimulizi katika tendo la ufundishaji na ujifunzaji badala
ya kueleza kwa kifupi mbinu hizo.

Swali la 5: Sarufi

Swali lilitoka katika mada ya Sarufi, kipengele cha sarufi Maumbo
(aina za Maneno) katika lugha ya Kiswahili. Swali lilimtaka
mtahiniwa kuandika aina za maneno vyaliyopigiwa mstari kwa
kutumia sentensi zifuatazo: (a) Mtoto mdogo amenunua kiatu kizuri.
(b) Mama alimwambia Alfred,” Siku zote kaa mbali na
mwendawazimu” (c) Lo! Kizuri kimeshanunuliwa. (d) Juma
anampenda mchezaji yule. (e) Uvivu wake ulimponza hadi
akafukuzwa kazi. (f) Mwalimu aliwahabarisha wanafunzi kuhusu

kufunga shule kwa mwezi mmoja. (g) Dereva alimtoza abiria nauli
kubwa. (h) Asalale! Nimesahau kumtumia mama zawadi ya siku kuu.

Asilimia 63.3 ya watahiniwa waliweza kupata kiwango Kkizuri cha
ufaulu katika swali hili kwa kupata alama 2 hadi 4 kama
inavyoonekana katika Chati Na. 5.

Chati Na. 5: Ufaulu wa watahiniwa kwa asilimia.

Uchambuzi zaidi wa majibu ya watahiniwa unaonesha kuwa,
watahiniwa (45.4%) waliokuwa na kiwango cha wastani cha ufaulu
waliweza kubaini aina 2 za maneno. Watahiniwa hao hwakuwa na
maarifa ya kutosha juu ya sarufi ya lugha hivyo, kushindwa kubaini
aina za maneno katika sentensi.

Asilimia 36.3 ya watahiniwa waliokuwa na kiwango hafifu cha ufaulu
walishindwa kubaini aina mbalimbali ya maneno kama yalivyotumika
katika sentensi au tungo Kkatika lugha ya Kiswahili. Aidha,
walichanganya dhana ya vivumishi na vitenzi, nomino na vielezi
pamoja na viwakilishi katika sentensi. Kwa mfano, mtahiniwa mmoja
alieleza maana ya maneno hayo badala ya kuonesha aina za maneno
yaliyopigiwa mstari katika sentensi kama ifuatavyo; Nomino ni jina la
mtu au mahali, Kivumishi ni aina ya neno linalotaja sifa ya jina,
Kiwakilishi ni maneno yanayochukua nafasi za mahjina katika
sentensi. Kielelezo Na.5.1 ni sampuli ya majibu ya mtahiniwa
aliyepata alama hafifu katika swali hili.

Kielelezo Na. 5.1: Sampuli ya majibu yasiyo sahihi katika swali la 5.

Kielelezo Na. 5.1 sampuli ya majibu ya mtahiniwa aliyeshindwa
kuandika aina za maneno yaliyopigiwa mstari kwa kukosa maarifa.
Watahiniwa hao walichanganya dhana za aina ya maneno kwa kukosa
maarifa.

Aidha watahiniwa wachache 18.3% waliopata alama za juu waliweza
kubaini aina za maneno kama zilivyotumika katika tungo au sentensi.
Kielelezo Na. 5.2 ni sampuli ya majibu ya mtahiniwa aliyejibu swali
vizuri kwa kuweza kubaini aina za maneno yaliyopigiwa mstari katika
sentensi na kupata alama za juu.

Kielelezo Na. 5.2: Sampuli ya majibu sahihi katika swali la 5.

Kielelezo Na. 5.2 ni sampuli ya majibu ya mtahiniwa aliyekuwa na
maarifa ya kutosha hivyo kuweza kubaini aina za maneno yalipigiwa
mstari katika sentensi. Aina hizo za maneno ni Kivumishi, Nomino,
Kiwakilishi, Nomino, Nomino Kitenzi, Kitenzi na Kihisishi.

2.6

Swali la 6: Ufundishaji

Swali lilitoka katika mada ya Ufundishaji na lililenga kupima maarifa
ya mtahiniwa ya ufundishaji ambapo mtahiniwa alitakiwa kufafanua
kwa kifupi kazi nne za mwanafunzi wakati mwalimu anawasilisha
maarifa mapya katika mchakato wa ufundishaji na ujifunzaji.

Asilimia 83.1 ya watahiniwa waliojibu swali hili waliweza kupata
kiwango cha juu cha ufaulu kwa kupata alama kuanzia 2 hadi 4. Chati
Na. 6 inaonesha viwango vya ufaulu vya watahiniwa katika asilimia.

0.0 20.0 40.0 60.0 80.0 100.0
Asilimia ya watahiniwa
Chati Na. 6: Ufaulu wa watahiniwa kwa asilimia.

Asilimia 53.2 ya watahiniwa waliojibu swali hili waliopata alama za
juu walikuwa na uelewa wa kutosha juu ya mada ya Ufundishaji
pamoja na kuzingatia matakwa ya swali. Watahiniwa hao waliweza
kubaini kazi nne za mwanafunzi wakati mwalimu anawasilisha
maarifa mapya katika mchakato wa ufundishaji na ujifunzaji. Kazi za
mwanafunzi zilizobainishwa na kufafanuliwa ni pamoja na kusikiliza,
kujibu maswali, kuuliza maswali, kuandika muhtasari wa maarifa
yanayowasilishwa, kuchunguza zana/vielelezo na kujadiliana katika
makundi. Kielelezo Na. 6.1 ni sampuli ya majibu ya mtahiniwa
aliyepata alama za juu.

Kielelezo Na. 6.1: Sampuli ya majibu sahihi katika swali la 6.

Kielelezo Na. 6.1 kinaonesha majibu ya mtahiniwa aliyeweza kubaini
na kufafanua kwa kifupi kazi za mwanafunzi wakati mwalimu
anawasilisha maarifa mapya katika mchakato wa ufundishaji na
ujifunzaji.

Watahiniwa (29.9%) waliokuwa na kiwango cha wastani cha ufaulu
walielewa matakwa ya swali lakini wakakosa maarifa juu ya mada ya
Ufundishaji hasa katika Kkipengele cha kueleza kazi za wanafunzi
wakati mwalimu anapokuwa akiwasilisha maarifa mapya.

Watahiniwa wachache (16.9) waliopata alama hafifu walitoa hoja
ambazo siyo kazi za mwanafunzi wakati mwalimu anawasilisha
maarifa mapya katika mchakato wa ufundishaji na ujifunzaji. Baadhi
ya majibu yasiyokuwa sahihi yaliyotolewa na watahiniwa ni pamoja
na; mwanfunzi kuelewa kinachofundishwa, kupokea maarifa, kuwa

2.7

mdadisi na kupokea maarifa yanayowasilishwa na mwalimu.
Kielelezo Na. 6.2 ni sampuli ya majibu ya mtahiniwa aliyepata alama
hafifu katika swali hili.

Kielelezo Na. 6.2: Sampuli ya majibu yasiyo sahihi katika swali la 6.

Kielelezo Na. 6.2 kinaonesha majibu ya mtahiniwa aliyeshindwa
kubaini na kufafanua kwa kifupi kazi za mwanafunzi wakati mwalimu
anawasilisha maarifa mapya katika mchakato wa ufundishaji na
ujifunzaji.

Swali la 7;: Ufahamu

Swali lilitoka katika mada ya Ufahamu hususan mada/kipengele cha
Ufahamu wa Kusoma na Kusikiliza. Swali lilimtaka mtahiniwa ataje
mambo manne ya kuzingatia ili kupata ujumbe katika habari
inayosikilizwa au inayosomwa. Asilimia 84.2 ya watahiniwa
waliofanya swali hili wamepata kiwango cha juu cha ufaulu kwa
kupata alama kati ya 2 hadi 4. Chati Na. 7 inaonesha viwango vya
ufaulu vya watahiniwa katika asilimia.

Chati Na. 7: Ufaulu wa watahiniwa kwa asilimia

Uchambuzi unaaonesha kuwa asilimia 51.3 ya watahiniwa waliofanya
swali hili walikuwa na uelewa wa kutosha juu ya mada ya Ufahamu
wa kusoma na kusikiliza kwani waliweza kubainisha baadhi ya
mambo yanayopaswa kuzingatiwa ili kupata ujumbe katika habari
inayosikilizwa au inayosomwa, baadhi ya mambo yaliyotajwa ni
pamoja na kusikiliza kwa makini, kusoma habari kwa kurudiarudia na
kuzingatia matamshi ya msomaji. Kielelezo Na. 7.1 ni sampuli ya
majibu ya mtahiniwa aliyefanya vizuri swali hili.

Kielelezo Na. 7.1: Sampuli ya majibu sahihi katika swali la 7.

Kielelezo Na. 7.1 ni sampuli ya majibu ya mtahiniwa aliyeweza
kutaja mambo manne yanayopaswa kuzingatiwa ili kupata ujumbe
katika habari inayosikilizwa au inayosomwa. Mambo hayo ni pamoja
na kusoma au kusimulia kwa kurudia, kubainisha mawazo makuu na
kujuamatamshi ya mzungumzaji.

Uchambuzi zaidi wa majibu ya watahiniwa unaonesha kuwa, asilimia
33 ya watahiniwa waliopata alama za wastani waliweza kutaja baadhi
ya mambo ya kuzingatia ili kupata ujumbe Kkatika habari
inayosikilizwa au kusomwa. Baadhi ya hoja sahihi walizoweza
kuzitaja ni kuwa makini kwa kila kinachosimuliwa au kinachosomwa
pamoja na kuhusisha mambo muhimu na habari isimuliwayo au
inayosomwa.

Watahiniwa wengine (15.8%) waliopata kiwango hafifu cha ufaulu
walishindwa kuelewa misingi na maarifa kuhusu somo la Ufahamu
wa Kusoma na Kusikiliza kwani baadhi ya majibu waliyotoa hayana
uhusiano wa moja kwa moja na taratibu zinazozingatiwa katika somo
la ufahamu wa kusoma na kusikiliza. Kwa mfano, baadhi ya majibu
yaliyotolewa kimakosa na watahiniwa kama mambo ya kuzingatia ili
kupata ujumbe katika habari inayosikilizwa au inayosomwa ni hali ya
hewa nzuri, mazingira tulivu na kukaa kimya. Kielelezo Na. 7.2 ni
sampuli ya majibu ya mtahiniwa aliyefanya vibaya swali hili.

Kielelezo Na. 7.2: Sampuli ya majibu yasiyo sahihi katika swali la 7.

Kielelezo Na. 7.2 ni sampuli ya majibu ya mtahiniwa aliyeshindwa
kutaja mambo manne yanayopaswa kuzingatiwa ili kupata ujumbe
katika habari inayosikilizwa au inayosomwa.

Swali la 8: Zana za Kufundishia na Kujifunzia

Swali lilitoka katika mada ya Zana za Kufundishia na Kujifunzia na
lilimtaka mtahiniwa kueleza kwa kifupi tofauti mbili baina ya zana za
kufundishia na zana za kujifunzia.

Swali hili ni miungoni mwa maswali ambayo watahiniwa walipata
kiwango cha wastani cha ufaulu kwa kukosa maarifa ya kutosha juu
ya tofauti kati ya ya Zana za Kufundishia na Kujifunzia. Chati Na. 8
inafafanua viwango vya ufaulu kwa asilimia.

Chati Na. 8: Ufaulu wa watahiniwa kwa asilimia.

Asilimia 51.2 ya watahiniwa waliopata alama hafifu katika swali hili
walishindwa kueleza tofauti baina ya zana za kufundishia na za
kujifunzia kwa kukosa maarifa. Badala ya kutaja tofauti walitaja

kimakosa njia au mbinu zinazotumika kupata zana hizo kuwa ni;
kununua, kukusanya, kuazima, kutengeneza na kufaragua. Kielelezo
Na. 8.1 ni sampuli ya majibu ya mtahiniwa aliyeshindwa kuonesha
totauti baina ya zana za kufundishia na kujifunzia.

Kielelezo Na. 8.1: Sampuli ya majibu yasiyo sahihi katika swali la 8.

Kielelezo Na. 8.1 ni sampuli ya majibu ya mtahiniwa aliyeshindwa
kuonesha totauti baina ya zana za kufundishia na kujifunzia kwa
kukosa maarifa pamoja na kushindwa kuelewa matakwa ya swali.
Aidha, katika swali hili watahiniwa wengi (38.3%) waliopata alama
za wastani waliweza kutaja baadhi ya tofauti huku wakichanganya na
umuhimu wa zana za kufundisha na kujifunzia kwa kukosa uelewa wa
kutosha juu ya mada ya zana za kufundishia na za kujifunzia.

Watahiniwa wachache (10.5%) waliopata kiwango cha juu cha ufaulu
wa juu waliweza kutofautisha zana za kufundishia na za kujifunzia.
Majibu yaliyotolewa yanaonesha tofauti sahihi baina ya zana za
kufundishia na za kujifunzia. Kwa mfano baadhi ya watahiniwa

2.9

walieleza kuwa zana za kufundishia ni kitu chochote ambacho
hutumiwa na mwalimu kwa lengo la kurahisisha ufundishaji na
huandaliwa na mwalimu. Wengine walieleza kuwa zana za kujifunzia
ni vitu ambavyo mwanafunzi huvitumia katika ujifunzaji wake na
mwanafunzi huweza kuvitumia baada ya mwalimu kuitumia darasani.
Kielelezo Na. 8.2 ni sampuli ya majibu ya mtahiniwa aliyefanya
vizuri swali hili.

Kielelezo Na. 8.2: Sampuli ya majibu sahihi katika swali la 8.

Kielelezo Na. 8.2 ni sampuli ya majibu ya mtahiniwa aliyeweza
kuonesha totauti baina ya zana na kufundishia na kujifunzia ambazo
zipo katika hatua ya maandalizi, kuchukua nafasi pamoja na muda
wake wa kutumika.

Swali la 9: Fasihi

Swali lilihusu mada ya Fasihi katika kipengele cha fasihi andishi
ambapo mtahiniwa alitakiwa kuonesha sifa nne za mashairi ya jadi au
kimapokeo.

Swali lilijibiwa na asilimia 100 ya watahiniwa waliofanya mtihani
huu na ni miongoni mwa maswali yaliyojibiwa vizuri kwa sababu
asilimia 91.5 ya watahiniwa walipata alama za juu kuanzia alama 2
hadi 4. Chati Na. 9 inaonesha viwango vya ufaulu katika asilimia.

Chati Na. 9: Ufaulu wa watahiniwa kwa

Watahiniwa asilimia 82.8 waliopata alama za

100.0
asilimia.

juu, yaani kuanzia

alama 3 hadi 4 kwani waliweza kukidhi matakwa ya swali pamoja na
kuweza kubaini au kuonesha sifa za mashairi ya jadi au ya kimapokeo
kwa usahihi. Baadhi ya sifa zilizotajwa ni pamoja na sifa ya kuwa na
kibwagizo, mishororo minne kwa kila ubeti, kuwa na vina pia urari
wa mizan. Kielelezo Na.9.1 ni sampuli ya majibu ya mtahiniwa

aliyefanya vizuri swali hili.

ffa za Mashalr) e Jad

1) hwa na mitheroro midane LA Kilq
beti: - Kipa Mmfane  wa bty Mt !’lQP@v'
Raba Mnakudaumu , Jhule  hukundpelek

Migel Kiuva Vum‘rm.u, fela  ningekKipeleka

lf\:ﬁl’(l{{aa Wﬂw né{wf}’\!yam’ U/KCLDFLOIOI(Q

Mea =2 n/nokukaum, Jhwte o ny prielsl

W) e na Ki'bwakico Wewa  Hlla beto .
Jha'n la Kimapok<eo huw o na metan’
wo Mmutthe  OMmbao hgirudia bi'(a bets

Mfano Wa Kbwagite ni "Mzaw  nihakulaume,

thude hakun peteka " .

21



;‘t'b Nuvg s Vo Vyg  Kat' na  vya '(jl\umlfhm
Mfans I{cd’f e bety Ya : h ap?  jJluu V|
Weyo v “Mu ne tka'

:\,) Kila  muhproro  wnapuzand bunv' nae L
™M ano "Iﬂgfb(ufaa Wk |, nytimbam Ukoondeks

Kielelezo Na. 9.1: Sampuli ya majibu sahihi katika swali la 9.

Kielelezo Na.9.1 ni sampuli ya majibu ya mtahiniwa aliyeweza
kueleza sifa za mashairi ya jadi au kimapokeo ambazo ni urari wa
vina vya kati na vya mwisho, urari wa mizani 16 kwa kila mstari na
vipande viwili kila kipande kiwe na mizani nane.

Watahiniwa wengine (8.8%) waliopata kiwango cha wastani cha
ufaulu waliweza kuelewa matakwa ya swali japo walipungukiwa na
maarifa na kushindwa kuonesha sifa zote nne za mashairi ya jadi au
kimapokeo.

Aidha, asilimia 8.5 ya watahiniwa walipata alama hafifu. Watahiniwa
wa kundi hili walishindwa kuelewa mada ya ushairi na hivyo,
kuchanganya sifa za mashairi ya jadi na ya kisasa. Vilevile, walieleza
dhima za ushairi badala ya sifa za mashairi ya jadi au kimapokeo.
Baadhi ya majibu yaliyotolewa ni kama: Mashairi haya hutumiwa na
wanajamii kukosoa, kutoa mafunzo na pia huelimisha. Kielelezo Na.
9.2 ni sampuli ya majibu ya mtahiniwa aliyepata alama hafifu.

Kielelezo Na. 9.2: Sampuli ya majibu yasiyo sahihi katika swali la 9.

2.10

Kielelezo Na. 9.2 ni sampuli ya majibu ya mtahiniwa aliyeshindwa
kueleza sifa za mashairi ya jadi au kimapokeo kutokana na kushindwa
kuelewa matakwa ya swali.

Swali la 10: Sarufi

Swali lilitoka katika mada ya Sarufi ya Kiswahili na lilikuwa na
vipengele vinne ambapo mtahiniwa alitakiwa kueleza maana ya
istilahi zifuatazo: (a) Kiimbo (b) Shada (c) Silabi (d) Mshangao.

Swali lilijibiwa na asilimia 100 ya watahiniwa waliofanya mtihani.
Swali hili ni miongoni mwa maswali yaliyokuwa na kiwango cha
wastani cha ufaulu kwa sababu asilimia 67.9 ya watahiniwa walipata
alama za wastani kuanzia 2 hadi 2.5 na wachache alama za juu,
kuanzia 3 hadi 4. Chati Na. 10 inaonesha viwango vya ufaulu vya
watahiniwa kwa asilimia.

32.7%

Chati Na. 10: Ufaulu wa watahiniwa kwa asilimia.

Uchambuzi unaonesha kuwa asilimia 35.2 ya watahiniwa waliopata
kiwango cha juu cha ufaulu waliweza kuelezea kwa usahihi maana ya
istilahi zote nne zilizoulizwa katika swali hili. Baadhi ya majibu
sahihi yaliyotolewa ni pamoja na Kiimbo ni hali ya kupanda na
kushuka kwa sauti kutokana na utamkaji wa maneno, Shadda ni
mkazo katika utamkaji wa silabi katika maneno, katika Kiswahili
shadda huwekwa katika silabi ya pili kutoka mwishoni mwa neno
linalotamkwa, Silabi ni neno au sehemu ndogo ya neno ambayo
hutokana na muunganiko wa irabu na konsonanti. Pia zipo silabi
zinazotokana na irabu tu mfano a, e, i, 0 na u na vilevile zipo silabi

zinazotokana na konsonanti tu mfano ‘m’, Aidha, baadhi ya
watahiniwa wameeleza kwa usahihi kuwa Mshangao (!) ni alama
inayomwongoza msomaji kubadilii sauti ili kuonesha hisia za maneno
yaliyoandikwa, ambapo yaweza kuwa kushangaa au kushtuka.
Kielelezo Na. 10.1 ni sampuli ya majibu ya mtahiniwa aliyejibu vizuri
swali hili.

Kielelezo Na. 10.1: Sampuli ya majibu sahihi katika swali la 10.

Kielelezo Na. 10.1 ni sampuli ya majibu ya mtahiniwa aliyeweza
kueleza kwa usahihi maana ya Kiimbo, Shada, Silabi na Mshangao (!)
kwa kuwa waliweza kubaini matakwa ya swali pamoja na kuwa na
maarifa ya kutosha.

Watahiniwa wengine 32.7% walipata kiwango cha wastani cha ufaulu
kwa kuweza kueleza dhana moja au mbili za maneno waliyoulizwa.

Watahiniwa hao walipata alama kati ya 2 hadi 2.5 kwani walikuwa na
maarifa ya wastani juu ya dhana zilizoulizwa.

Vilevile, asilimia 32.2 ya watahiniwa waliopata alama hafifu
walishindwa kueleza maana sahihi ya istilahi za kisarufi katika lugha
ya Kiswahili. Wengine walikosa vipengele vyote vya swali na
wengine walipata kipengele kimoja tu cha swali hili. Kwa mfano,
baadhi ya majibu yaliyotolwa kimakosa katika kuelezea istilahi hizo
za kisarufi ni; Kiimbo ni kupanda na kushuka kwa ala za sauti.
Shadda ni kitendo cha kuangalia katika utungaji, Silabi ni
muunganiko wa herufi katika neno na sentensi. Aidha baadhi ya
watahiniwa walieleza kuwa Mshangao (!) ni kitendo cha kumtazama
mtu au kumwangalia mtu. Majibu hayo yanadhihirisha kuwa
watahiniwa hawakuwa na maarifa juu ya istilahi hizi za Kisarufi
ambazo hufundishwa katika vipengele mbalimbali vya sarufi hususan
sarufi maumbo, miundo na sarufi maana. Kielelezo 10.2 ni sampuli ya
majibu ya mtahiniwa aliyeshindwa kujibu swali.

Kielelezo Na. 10.2: Sampuli ya majibu yasiyo sahihi katika swali
la 10

Kielelezo Na. 10.2 kinaonesha sampuli ya majibu ya mtahiniwa
aliyeeleza kimakosa kuwa, Kiimbo ni sauti zinazotamkwa kwa
midomo ya juu na chini, Shadda ni sauti zinazopanda, Silabi ni mkazo
na Mshangao (!) ni kitendo cha kumshangaa mtu.

2.11

Swali la 11: Fasihi Simulizi

Swali lilitungwa kutoka katika mada ya Fasihi Simulizi na lilimtaka
mtahiniwa aeleze jinsi methali zinavyoweza kuleta madhara katika
jamii iwapo hazitatumika vizuri. Mtahiniwa alitakiwa aoneshe
madhara hayo Kkatika vipengele vya: (a) Afya (b) Uchumi (c) Malezi
(d) Masuala ya haki na (e) Ushirikishwaji.

Swali lilifanywa na watahiniwa wachache ambao ni asilimia 16.5 ya
watahiniwa wote. Kiwango cha ufaulu kwa watahiniwa katika swali
hili ni kizuri ambapo watahiniwa wengi (93.8%) walipata alama za
juu kuanzia 3 hadi 4. Chati Na. 11 inafafanua viwango vya ufaulu
kwa asilimia.

Chati Na. 11: Ufaulu wa watahiniwa kwa asilimia

39.7

Asilimia ya watahiniwa

Watahiniwa waliopata kiwango cha juu cha ufaulu (53.4%) waliweza
kueleza madhara yanaweza kutokea katika jamii iwapo methali
hazitatumika vizuri. Watahiniwa hao walikuwa na maarifa ya kutosha
hivyo, kuweza kueleza madhara hayo kwa kutoa mifano ya methali
mbalimbali katika vipengele vya afya, kimalezi, kiuchumi, haki na
ushirikishaji. Baadhi ya watahiniwa walitoa mifano kama “wapishi
wengi huharibu mchuzi”. Methali hii inaondoa hali ya ushirikishwaji
katika familia au jamii. Aidha methali isemayo “subira yavuta heri”
katika kipengele cha haki inaweza kusababisha mtu asidai haki yake

ya msingi pale anapodhulumiwa. Kielelezo Na. 11.1: Ni majibu ya
mtahiniwa aliyejibu kwa usahihi swali hili.

Kielelezo Na. 11.1: Sampuli ya majibu sahihi katika swali la 11.

Kielelezo Na. 11.1: Ni sampuli ya majibu ya mtahiniwa aliyejibu
swali kwa usahihi kwa kuonesha madhara ya methali katika vipengele
vya: (a) Afya (b) Uchumi (c) Malezi (d) Masuala ya haki na (e)
Ushirikishwaji.

Watahiniwa waliopata kiwango cha wastani cha ufaulu (40.5%)
waliweza kueleza hasara za methali moja au zaidi hivyo, kupata
alama kuanzia 6 hadi 10. Watahiniwa hao walikuwa na maarifa ya
wastani hivyo kuweza kueleza hasara hizo katika baadhi tu ya
vipengele vya swali.

Uchambuzi zaidi wa majibu ya watahiniwa unaonesha kuwa,
watahiniwa waliopata alama hafifu hawakuwa na maarifa pamoja na
kushindwa kujua matakwa ya swali hivyo, kueleza mifano ya methali
zinazosawiri madhara ya methali pale zinapotumika vibaya. Maelezo
yaliyotolewa na watahiniwa hayakuonesha jinsi gani methali hizo
zinaweza kuleta madhara iwapo zitatumika vibaya badala yake
walieleza faida au umuhimu wa methali walizochagua. Mfano, katika
kipengele cha Uchumi, methali ya ‘Mchumia juani hulia kivulini’.
Mtahiniwa alieleza kimakosa faida yake badala ya hasara kuwa
husisitiza kujituma kufanya kazi na matunda yake hupatikana
baadaye. Vilevile, methali kama ‘Mchelea mwana kulia hulia yeye’,
mtahiniwa alieleza kimakosa kuwa methali hii inasisitiza kuwa, kama
mwanamke anaonewa anapaswa kushtaki mapema ili kupata haki
zake. Maelezo haya yanaonesha umuhimu wa methali hiyo kwa
anayeonewa na si madhara. Kielelezo Na. 11.2: ni sapuli ya majibu ya
mtahiniwa aliyeshindwa kujibu swali.

2.12

Kielelezo Na. 11.2: Sampuli ya majibu yasiyo sahihi katika
swali la 11.

Kielelezo Na. 11.2 ni sampuli ya majibu ya mtahiniwa aliyepata
alama hafifu kwa kuonesha umuhimu wa methali badala ya madhara
katika vipengele vya: (a) Afya (b) Uchumi (c) Malezi (d) Masuala ya
haki na (e) Ushirikishwaji kwa kukosa maarifa pamoja na kushindwa
kujua matakwa ya swali

Swali la 12: Utungaji

Swali lilitoka katika mada ya Utungaji na lililenga kupima uwezo wa
mtahiniwa wa kuandika barua za kikazi/kiofisi. Mtahiniwa alitakiwa
kuandika barua kwa Afisa Elimu kumweleza kuhusu upungufu wa
vitabu vya kiada vya somo la Kiswabhili.

Swali hili ni miongoni mwa maswali yaliyojibiwa vizuri zaidi kwani
asilimia 99.9 ya watahiniwa waliojibu swali walipata kuanzia alama 6
hadi 15. Chati Na. 12 inaonesha viwango vya ufaulu vya watahiniwa
katika asilimia.

Chati Na. 12: Ufaulu wa watahiniwa kwa asilimia.

Uchambuzi wa majibu ya watahiniwa unaonesha kuwa, watahiniwa
(81.9%) waliopata alama za juu katika swali hili waliweza kuandika
kwa usahihi barua ya kikazi/kiofisi kwa kuzingatia vipengele vya
barua. Vipengele hivyo ni pamoja na anwani ya mwandikiwa, tarehe,
kumbukumbu namba ya barua na mwishoni jinsi ya kuweka saini na
jina la mwandishi. Kielelezo Na. 12.1 kinaonesha sampuli ya majibu
ya mtahiniwa aliyejibu swali kwa usahihi.

Kielelezo Na. 12.1: Sampuli ya majibu sahihi katika swali la 12.

Kielelezo Na. 12.1: kinaonesha sampuli ya majibu ya mtahiniwa
aliyeweza kuandika vizuri barua ya kiofisi kwa kuzingatia utaratibu
wa uandishi sahihi wa barua ya kiofisi/kikazi.

Watahiniwa (18.0%) waliopata alama za wastani walishindwa

kuandika baadhi ya vipengele muhimu katika uandishi wa barua za
kiofisi. Kwa mfano, wapo walioshindwa kuonesha kiusahihi
mpangilio wa anwani ya mwandikiwa, tarehe inapoandikwa,
kumbukumbu namba ya barua na mwishoni jinsi ya kuweka saini na
jina la mwandishi. Kielelezo Na. 12.2 kinaonesha sampuli ya majibu

2.13

ya mtahiniwa aliyepata alama za wastani kwa kushindwa kuandika
kwa usahihi barua ya kiofisi kwa kuzingatia utaratibu wa uandishi
sahihi.

Kielelezo Na. 12.2: Sampuli ya majibu yasiyo sahihi katika
swali la 12.

Kielelezo Na. 12.2 kinaonesha sampuli ya majibu ya mtahiniwa
aliyepata alama za wastani kwa kushindwa kuandika barua ya Kiofisi
kwa kuzingatia utaratibu wa uandishi sahihi.

Swali la 13: Sarufi

Swali lilitoka katika mada ya Sarufi kipengele cha kauli ya utendaji
ambapo mtahiniwa alitakiwa abainishe aina tano za kauli za utendaji
katika lugha ya Kiswahili kwa kutumia mifano.

Asilimia 98.6 ya watahiniwa waliojibu swali hili walipata alama
kuanzia 6 hadi alama 15. Watahiniwa wachache (1.3%) walipata
alama hafifu hivyo kufanya swali hili kuwa miongoni mwa maswali
yaliyojibiwa vizuri. Chati namba 13 inaonesha viwango vya ufaulu
vya watahiniwa kwa asilimia.

1.3%

Chati Na. 13: Ufaulu wa watahiniwa kwa asilimia.

Uchambuzi zaidi unaonesha kuwa watahiniwa (80.5%) walipata
alama za juu kuanzia alama 10.5 hadi 15 kwa sababu walikuwa na
uelewa wa kutosha kuhusu mada ya Sarufi hususan kauli za utendaji.
Watahiniwa waliweza kubaini kauli tano za utendaji na kutoa mifano
sahihi. Kauli hizo ni pamoja na kauli ya kutenda, kauli ya kutendwa,
kauli ya kutendewa, kauli ya kutendeka, kauli ya kutendea na pia
kauli ya kutendana. Kielelezo Na. 13.1 ni sampuli ya majibu ya
mtahiniwa aliyejibu swali kwa usahihi.

Kielelezo Na. 13.1: Sampuli ya majibu sahihi katika swali la 13.

Kielelezo Na. 13.1 kinaonesha majibu ya mtahiniwa aliyeweza
kubainisha kauli mbalimbali za utendaji katika sentensi.

Watahiniwa (18.1%) walipata alama za wastani kuanzia alama 6 hadi
10 kwa kushindwa kutimiza matakwa ya swali. Baadhi waliweza
kubaini kauli za utendaji bila kuonesha mifano na wengine
hawakuweza kubainisha aina zote tano kama swali lilivyotaka.
Uchambuzi zaidi wa majibu ya watahiniwa unaonesha kuwa
watahiniwa wachache (1.3%) walipata alama hafifu kwa kushindwa
kuelewa matakwa ya swali. Kwa mfano, mtahiniwa mmoja alieleza
dhana ya kauli za utendaji, kusoma, kuandika, mpangilio wa mawazo
na suala la ufupisho katika uandishi wa habari badala ya kuainisha
aina za kauli ya utendaji katika lugha ya Kiswahili. Hii inaonesha
kuwa, mtahiniwa hakuelewa matakwa ya swali pamoja na kukosa
maarifa. Kielelezo Na. 13.2 ni sampuli ya majibu ya mtahiniwa
aliyeshindwa kujibu swali.

33



2.14

—
[ =

i3 leghs, e Jaude 26 nagibu e yetewbali v |

latTha jamii pdars (I0 [we2e ubuiriilcr

katl ko A@WM!’,&M‘D, y@fuz(‘j[ﬁqo 7 Ol K

ﬁtrw Kl '/J('GW-LL Ya Lbﬁffie}f]a%? A’aff{kﬁ guéiha ] A
é(l’fwavﬂu'](

Jucha b na inageeliwels  (roes it

wote ; ’?Q\];' wWa e Zg Juslevis fu//:urnLe rnball mbl«.pl-

IpATONV YD - —
! ficoma: miby aldty a L{umcr.'ﬂ‘fwkﬁ cbm /
Katlla et fdand gnspains Hufitd Mudome!

B Lfdedoe. Be ez Wufida ket ba pomid
/ﬁ/u,ﬂecg . ' / 1

T

TCuandd lea; Tl wbendd,y latika [rgha ya

Wéowmbed uweze HWL%L»M !(ajjj’kav st

{ndani {napartve EuanLlwz s mh"'L('n‘/ycpx
7 7

prraLert ‘

Manoro modiut 5 et o1 mopanis po kedee

@(a,wgt' W L@’)@Pﬁé/t' LS4 {Mﬁkﬁ '\[ﬁ?\//kt%'l/()ﬂ.ﬁ])' mf_u

Vousle  pnapaswa b owm’ menwaeo |
” G ¥ ] ﬁf “f ’?‘7‘" o
Meakiur qnagpmpelefee a_ Jdupate faarfG LYo

Wornsbe Wotile vwazo Bilo J

i £5—
Mpanailo_rr2urt wh_mawazs Al withy ife |

b«fiwu’(li.l? YMUM{D. 'reu-gjl'aﬂ\ ‘aﬂa{o O 'WQ{Z‘-D "Q’l‘/‘bi
[parenve Walifee mpmhql.u ariivy QQfL m

J@,ngé AneZr //{MM—E;/%@L@ u//;tml;e, Eoo |
Tt bs oy fugln. :

R :?11340 Mf‘ kol Ua UELC%/};E' /@ﬁ-ﬂ/ég

"ﬁtﬁl«ﬂ Ya //'f/t!IWA’.«elﬂff n i muBimu e J}d“'gl/“

Tl A Wwedd M fapiihe Rt Hulcd s Upegy

v

bk b b S Buivoza  Hufiok [\’anuné-m/LM}nLd

0 oo thndib o pihuiia Ypinbe it uﬁkﬁﬁ"

__;M@,,/&m\u'_ff{uﬁ'kﬁ . ]

Kielelezo Na. 13.2: Sampuli ya majibu yasiyo sahihi katika swali la

13.

Kielelezo Na. 13.2 kinaonesha sampuli ya majibu ya mtahiniwa
aliyeshindwa kueleza kauli tano za utendaji katika lugha ya Kiswahili.

Swali la 14: Upimaji katika Kiswahili

Swali lilitoka katika mada ya Upimaji katika Somo la Kiswahili na
lilimtaka mtahiniwa kufafanua aina sita za maswali yanayotumika

kumpima mwanafunzi wa Shule za Msingi kwa kutoa mifano.

Swali hili ni miongoni mwa maswali yaliyojibiwa vizuri ambapo
asilimia 96.8 ya watahiniwa waliojibu swali walipata alama kuanzia 6
hadi alama 15. Chati Na. 14 inaonesha viwango vya ufaulu kwa
asilimia.

60.0 - 54.5

g 50.0 -

Asilimia ya watahiniw
oW A
o =2 2
(=} (=} (=}
1 1 1

,_.

<

(=}
1

;

0-55 6-10 10.5-15
Alama

Chati Na. 14: Ufaulu wa watahiniwa kwa asilimia.

Watahiniwa (54.5) waliojibu swali hili walipata alama za wastani
kuanzia alama 6 hadi 10 kwani walikuwa na uelewa wa wastani.
Watahiniwa wengi waliainisha aina sita za maswali yanayotumika
bila kutoa mifano. Aidha, wapo waliotoa maelezo tofauti na matakwa
ya maswali hayo. Kwa mfano, baadhi ya watahiniwa walitaja maswali
ya maelezo na maswali ya insha kwa kumaanisha kuwa ni aina tofauti
za maswali.Vilevile baadhi ya watahiniwa waliweza Kkueleza
kufafanua aina za maswali lakini wakashindwa kutoa mifano hivyo,
kupata alama za wastani.

Uchambuzi zaidi unaonesha kuwa, watahiniwa (42.3%) waliweza
kujibu swali hili vizuri na kupata alama za juu kuanzia alama 10.5
hadi 15 kwa sababu walikuwa na uelewa wa kutosha juu ya mada hii.
Watahiniwa hawa waliweza kubainisha aina za maswali na kutoa
mifano sahihi. Aina ya maswali yaliyobainishwa na watahiniwa
katika kundi hili ni pamoja na maswali ya kuandika kweli au si kweli,
maswali ya kuoanisha, maswali ya kuchagua jibu sahihi, maswali
yanayohitaji majibu mafupi, maswali ya kujaza nafasi zilizo wazi na
pia mswali ya insha. Kielelezo Na.14 ni sampuli ya majibu ya
mtahiniwa aliyepata kiwango cha juu cha ufaulu.

2.15

Kielelezo Na. 14: Sampuli ya majibu sahihi katika swali la 14.

Kielelezo Na.14 kinaonesha sampuli ya majibu ya mtahiniwa
aliyeweza kufafanua aina sita za maswali yanayotumika kupima
wanafunzi na kupata ufaulu wa juu.

Swali la 15: Ufundishaji

Swali lilitoka katika mada ya Ufundishaji kipengele cha Shajara la
somo na lilikuwa na vipengele viwili, ambavyo vilimtaka mtahiniwa
(@) Kueleza maana ya Shajara la somo na (b) Mtahiniwa alitakiwa
kufafanua vipengele vinne vya Shajara la somo la Kiswahili.

Asilimia 98.02 walipata alama za wastani kwa kupata alama 6 hadi 15
hivyo, kufanya swali hili kuwa miongoni mwa maswali yaliyokuwa
na kiwango cha juu cha ufaulu. Chati Na.15 inaonesha kiwango cha
ufaulu katika asilimia.

2.5%

Alama

m105-15

Chati Na. 15: Ufaulu wa watahiniwa kwa asilimia.

Uchambuzi zaidi wa majibu ya watahiniwa unaonesha kuwa asilimia
55 ya watahiniwa waliojibu swali hili walipata kiwango cha juu cha
ufaulu kwa kupata alama kuanzia 10.5 hadi 15. Watahiniwa hao
walikuwa na uelewa wa kutosha juu ya mada kwani waliweza kueleza
maana ya shajara la somo na kufafanua vipengele vyake. Kwa mfano,
mtahiniwa mmoja alitaja vipengele vya shajara la somo kuwa ni
dhana /ujuzi unaofundishwa, maoni ya mkuu wa idara, taarifa za
jumla na tarehe ya kuanza na kumaliza. Kielelezo Na.15.2 ni sampuli
ya majibu ya mtahiniwa aliyejibu swali hili na kupata alama za juu.

Kielelezo Na.15.2: Sampuli ya majibu sahihi katika swali la 15.

Kielelezo Na.15.2 kinaonesha sampuli ya majibu ya mtahiniwa
aliyeweza kueleza dhana ya shajara la somo pamoja na kufafanua
vipengele vyake.

Vilevile, asilimia 42.5 ya watahiniwa waliopata kiwango cha wastani
cha ufaulu waliweza kujibu baadhi tu ya maswali na kupata alama
kuanzia 6 hadi alama 10. Watahiniwa hao walikuwa na maarifa ya
wastani kuhusu Shajara la Somo kama kipengele muhimu sana kwa
mwalimu anayefundisha darasani. Kwa mfano, mtahiniwa mmoja
alieleza kuwa, Shajara la Somo ni Muhtasari unaoonesha mada
zitakazofundishwa na idadi ya maswali katika kila nyanja na ngazi
zake. Kwa ujumla watahiniwa katika kundi hili walikuwa na uelewa

2.16

wa wastani katika mada hii, hivyo waliweza kueleza baadhi tu ya hoja
zinazohusiana na shajara za somo na kushindwa kufafanua vipengele
vyake kulingana na matakwa ya somo.

Swali la 16: Utungaji

Swali lilihusu mada ya Utungaji katika kipengele cha ufupisho na
lilimtaka mtahiniwa aeleze hatua sita za kufuata wakati wa
kufundisha somo la ufupisho kwa wanafunzi wa darasa la Saba.

Swali hili ni miongoni mwa maswali yaliyojibiwa vibaya ambapo
(2.4%) tu ndio walipata alama 10.5 hadi 15. Chati Na. 16 inafafanua
viwango vya ufaulu kwa asilimia.

100.0 ~

80.0

60.0 36.7

50.0 7 409
400 |

30.0
20.0
10.0 24

0.0 - , i —
0-55 6-10 10.5-15

Alama

Asilimia ya Watahiniwa

Chati Na. 16: Ufaulu wa watahiniwa kwa asilimia.

Uchambuzi wa majibu ya watahiniwa unaonesha kuwa, watahiniwa
waliopata alama za chini (56.7%) hawakuelewa matakwa ya swali
hivyo, walieleza dhana ya ufupisho badala ya hatua za kufundisha
somo la ufupisho. Aidha, wapo waliotaja kimakosa hatua hizo kuwa
ni ufahamu kama hatua ya kwanza, ubainishaji wa matumizi ya lugha
na kanuni za uandishi na mwishoni kutoa kazi ya kufanya ufupisho.
Kielelezo Na. 16.1 ni sampuli ya majibu ya mtahiniwa aliyeshindwa
kujibu swali.

Kielelezo Na. 16.1: Sampuli ya majibu yasiyo sahihi katika swali la
16.

Kielelezo Na. 16.1 kinaonesha sampuli ya majibu ya mtahiniwa
aliyeshindwa kueleza hatua za kufuata katika kufundisha somo la

ufupisho kwa mpangilio maalum.

Aidha asilimia 40.9 ya watahiniwa walipata kiwango cha wastani
cha ufaulu kwani waliweza kueleza hatua za kufundisha ufupisho

lakini wakashindwa kutaja hatua hizo kwa mtiririko maalum.
Kielelezo Na. 16.2 ni sampuli ya majibu ya mtahiniwa aliyeshindwa
kueleza hatua za ufupisho kwa kufuata mpangilio maalum.

Kielelezo Na. 16.2: Sampuli ya majibu yasiyo sahihi katika swali la
16.

Kielelezo Na. 16.2 ni sampuli ya majibu ya mtahiniwa aliyeshindwa
kueleza hatua za kufuata katika kufundisha somo la ufupisho kwa
wanafunzi wa Darasa la Saba katika mtiririko maalum.

3.0 UCHAMBUZI WA UFAULU KWA WATAHINIWA KWA MADA

Mtihani wa 621 Kiswahili ulikuwa na maswali (16) yaliyotoka katika mada
10. Mada hizo ni Utungaji, Upimaji katika somo la Kiswahili, Uchambuzi wa
vifaa vya Mtaala, Fasihi Simulizi, Mbinu za Kufundishia na Kujifunzia somo
la Kiswahili, Stadi za Lugha, Ufahamu na Sarufi Zana za Kufundishia na
Kujifunzia Somo la Kiswahili na Maandalizi ya Ufundishaji na Ujifunzaji wa
somo la Kiswahili. Mada mbili zilizokuwa na kiwango cha wastani cha
ufaulu ni Zana za Kufundishia na Kujifunzia Somo la Kiswahili na
Maandalizi ya Ufundishaji na Ujifunzaji wa somo la Kiswabhili.

Uchambuzi wa kiwango cha ufaulu kwa watahiniwa katika mada unaonesha
kuwa, watahiniwa wamefanya vizuri katika mada 8. Mada hizo ni Utungaji
(99.9%), Upimaji katika Somo la Kiswabhili (97.2%), Fasihi Simulizi (94.7%),
Uchambuzi wa vifaa vya Mtaala wa Somo la Kiswahili (93.7%), Mbinu za
Kufundishia na Kujifunzia Somo la Kiswahili (90.4%), Stadi za Lugha (86%),
Ufahamu (84%) na Sarufi (76.8%) ambazo ni sawa na asilimia 80 ya mada
zilizotahiniwa. Watahiniwa walipata kiwango kizuri cha ufaulu katika mada
zilizotajwa kwa sababu waliweza kujieleza vizuri kwa lugha inayoeleweka,
kujenga hoja vizuri katika mtiririko unaoleta mantiki pamoja na kufuata
taratibu na kanuni za uandishi hususan katika maswali ya insha.

4.0

Aidha, watahiniwa wamepata kiwango cha wastani cha ufaulu katika mada 2
ambazo ni Zana za Kufundishia na Kujifunzia Somo la Kiswahili (48.8) na
Maandalizi ya Ufundishaji na Ujifunzaji wa Somo la Kiswabhili (43.3).
Watahiniwa hao walikuwa na uelewa wa wastani wa mada hizo, hivyo
kushindwa kujibu maswali kikamilifu pamoja na kufuata kanuni za uandishi
katika maswali ya insha kama ilivyofafanuliwa katika Kiambatisho A.

Uchambuzi zaidi unaonesha kuwa kiwango cha ufaulu wa watahiniwa kwa
mwaka 2019 ulikuwa asililimia 99.98 ambapo jumla ya mada 8 zilitahiniwa.
Aidha jumla ya mada 10 zilitahiniwa katika mtihani wa mwaka 2020 ambapo
kiwango cha ufaulu ni 99.91. Kwa ujumla kiwango cha ufaulu kwa mwaka
2020 kimeshuka kwa asilimia 0.7 ukilinganishwa na mwaka 2019 kama
inavyoonekana katika Kiambatisho B.

HITIMISHO

Mtihani wa Kiswahili kwa mwaka 2020 uliandaliwa kwa kuzingatia
muhtasari wa somo la Kiswahili pamoja na Nyanja ambazo ni utambuzi,
maarifa, ufahamu, matumizi, uchambuzi, uundaji na tathmini. Kiwango cha
ufaulu kwa ujumla kilikuwa kizuri kwa kuwa zaidi ya theluthi mbili ya
watahiniwa waliofanya mtihani walifaulu.

Sababu zilizofanya baadhi ya watahiniwa kushindwa kufanya vizuri baadhi
ya mada zimebainishwa. Changamoto hizo ni; Kushindwa kuelewa matakwa
ya swali, kukosa maarifa na kushindwa kuandika insha zenye mtiririko
unaoleta mantiki. Aidha, baadhi ya watahiniwa waliweza kujibu maswali
lakini wakalishindwa kutoa mifano sahihi kwa majibu waliyotoa.

Ni matarajio ya Baraza la Mitihani la Tanzania kuwa, wakufunzi na walimu
tarajali wa somo hili, watatumia changamoto zilizobainishwa kufanya
maboresho yatakayowezesha kuongezeka kwa kiwango cha ufaulu hasa
katika mada zilizokuwa na kiwango cha wastani. Aidha, wakufunzi
watatumia changamoto hizo kama fursa ya kuandaa mazingira bora zaidi ya
kuwafundisha walimu tarajali ili kupata stadi na maarifa ili kuimudu lugha
adhimu ya Kiswahili.

5.0 MAPENDEKEZO

Mambo yafuatayo yanapendekezwa ili kuinua kiwango cha ufaulu katika
somo hili:

(@ Ufundishaji na ujifunzaji katika mada za Zana za Kufundishia na
Kujifunzia na Maandalizi ya Kufundishia Somo la Kiswahili ufanyike
kwa njia shirikishi ili kuwajengea walimu tarajali uwezo wa kubaini
tofauti kati ya zana za kufundishia na zana za kujifunzia.

(b) Wakufunzi wawaandalie walimu tarajali mazoezi ya ufundishaji
kiduchu ya mara kwa mara ili kuwajengea umahiri wa kufundisha mada
ya Utungaji hususani mada ndogo ya Ufupisho.

(c) Aidha, Walimu tarajali wapewe mazoezi ya kutosha ili kuwajengea

uwezo wa kubaini matakwa ya swali na kujibu maswali ya mtihani kwa
usahihi.

Kiambatisho A

MUHTASARI WA UFAULU WA WATAHINIWA KATIKA SOMO LA

KISWAHILI
Wastani wa
Ufaulu
Na. Mada Namba |\ o iva Kila | Sfaulu 1y oni
ya swali Swali (%) Katika Kila
Mada (%)

Zana za Kufundishia

- - 8 48.8 48.8 Wastani
na Kujifunzia
Maandalizi ya

10 | Kufundishia Somo la 16 43.3 43.3 Wastani
Kiswahili

Kiambatisho B

ULINGANIFU WA UFAULU WA WATAHINIWA KATIKA MADA
MWAKA 2019 NA 2020

